
IJTIMOIY SOLIQ STAVKASINI KAMAYTIRISH ORQALI DAVLAT BUDJETI 

DAROMATLARINI OSHIRISH IMKONIYATLARI 

 
Ikromov Elyor Ibodulloyevich 

Osiyo xalqaro universiteti "Iqtisodiyot" kafedrasi o’qituvchisi 

 

A R T I C L E I N F O.  Annotatsiya 

 

Kalit so’zlar: Budjet, Budjet tizimi, 

Budjetni rejalashtirish, Iqtisodiy 

normativlar, ijtimoiy soliq, soliq 

stavkasi. 

 

 Ushbu maqolada Budjet daromadlari davlat vazifalarini bajarish, 

iqtisodiy barqarorlikni ta'minlash va aholi turmush farovonligini 

yaxshilash kabi bugungi kundagi asosiy maqsadlarni amalga 

oshirish muammolari muhokama qilinadi. Shuningdek ushbu 

maqolada ayrim jihatlarga e'tibor qaratilgan, ya'ni budjetning 

barqarorligi mamlakat iqtisodiyoti va eng avvalo, uning ijtimoiy 

sohasi holatini xarakterlaydigan eng muhim ko'rsatkichlaridan 

biridir.  

O’zbekiston Respublikasi Soliq kodeksining XIV bo’limi 58-bobida Ijtimoiy soliqni hisoblab chiqarish 

va to‘lash haqida ma’lumotlar belgilab qo’yilgan.  

Ijtimoiy soliqni soliq to‘lovchilari deb quyidagilar e’tirof etiladi: 

➢ O‘zbekiston Respublikasining yuridik shaxslari; 

➢ O‘zbekiston Respublikasida faoliyatni doimiy muassasa orqali amalga oshiruvchi O‘zbekiston 

Respublikasi norezidentlari bo‘lgan yuridik shaxslar, chet el yuridik shaxslarining vakolatxonalari 

va filiallari; 

Ish beruvchining xodimlar mehnatiga haq to‘lashga doir xarajatlari ijtimoiy soliqning soliq solish 

obyektidir. 

O‘zbekiston Respublikasi hududida ishlash uchun chet ellik xodimlar bilan ta’minlash yuzasidan 

xizmatlar ko‘rsatishga doir shartnomalar bo‘yicha O‘zbekiston Respublikasi norezidenti bo‘lgan 

yuridik shaxsga to‘lanadigan chet ellik xodimlarning daromadlari ham soliq solish obyektidir.  

Jismoniy shaxslarning ayrim toifalari uchun ular tomonidan tadbirkorlik faoliyatini va (yoki) yakka 

tartibdagi mehnat faoliyatini amalga oshirish soliq solish obyektidir. 

O‘zbekiston Respublikasining diplomatik vakolatxonalari va konsullik muassasalari xodimlari, 

shuningdek O‘zbekiston Respublikasi Tashqi ishlar vazirligi tomonidan xalqaro hukumatlararo 

tashkilotlarga kvota qilingan lavozimlarga xizmat safariga yuborilgan shaxslar uchun soliqni hisoblab 

chiqarish maqsadida soliq bazasi ularning O‘zbekiston Respublikasida budjet tashkilotlari xodimlari 

uchun ish haqi miqdorining oshishi inobatga olingan holda qayta hisoblab chiqariladigan, ular 

O‘zbekiston Respublikasi hududidan tashqariga ishga yuborilguniga qadar oxirgi ish joyida mehnatga 

haq to‘lash tarzida olgan daromadlaridan kelib chiqib aniqlanadi. 

O’zbekiston Respublikasi Soliq kodeksining 405-moddasiga asosan Ijtimoiy soliqni stavkalari 

quyidagicha belgilangan:  

TT/r Soliq to‘lovchilar 
Soliq stavkalari, 

foizlarda 

1. Soliq to‘lovchilar, 12 

2. Budjet tashkilotlari 25 

3. “SOS — O‘zbekiston Bolalar mahallalari” uyushmalari 7 

4. 
Ixtisoslashtirilgan sexlar, uchastkalar va korxonalarda ishlovchi nogironligi 

bo‘lgan shaxslar mehnatidan foydalanuvchi soliq to‘lovchilar 
4,7 

 

Mehnat stajini hisoblab chiqarish uchun yiliga bazaviy hisoblash miqdorining kamida bir baravari 

miqdorida: 

➢ o‘zini o‘zi band qilgan shaxslar; 

➢ shaxsiy tomorqa yer uchastkalarida band bo‘lgan yoki mazkur maydonda chorvachilik (qoramol, 

qo‘ylar, echkilar, otlar va boshqalar), issiqxona xo‘jaligi, parrandachilik (tovuqlar, bedanalar, 

kurkalar, g‘ozlar, o‘rdaklar), quyonchilik, asalarichilik, baliqchilik, bog‘dorchilik, limonchilik, 

gulchilik bilan shug‘ullanayotgan shaxsiy tomorqa yer uchastkalarining egalari yoki ularning oila 

a’zolari bo‘lgan fuqarolar tomonidan (ularga tegishli tomorqa yer uchastkasining maydonidan yoki 

ular tomonidan parvarish qilinayotgan uy hayvonlari va parrandalarning sonidan qat’i nazar); 

➢ dehqon xo‘jaligining a’zolari (bundan dehqon xo‘jaligi boshlig‘i mustasno) va dehqon xo‘jaligida 

band bo‘lgan jismoniy shaxslar; 

➢ mehnat shartnomasi asosida chet elda yollanib ishlayotgan O‘zbekiston Respublikasi fuqarolari; 

➢ O‘zbekiston Respublikasining davlat organlari va boshqa tashkilotlari tomonidan chet davlatlarda 

tashkil etilgan (ochilgan) savdo uylarida, vakolatxonalarda (shu jumladan yuridik shaxs tashkil 

etmasdan), tashkilotlarda ishlayotgan O‘zbekiston Respublikasi fuqarolari; 

➢ Ishlamaydigan eri (xotini) uchun soliq to‘lovini amalga oshiruvchi ishlayotgan fuqarolar tomonidan 

ixtiyoriy tartibda soliq to‘lanishi belgilab qo’yilgan. 

Biz bilamizki ijtimoiy soliqning yuki yuridik shaxslarga (tadbirkorlarga) tushadi. Buning natijasi 

yuridik shaxslarni ijtimoiy soliqni kam to’lash maqsadida oylik ish haqilarni yashirish holatlarini 

ko’rishimiz mumkin. Buning natijasida quyidagi holatlar yuz bermoqda: 

➢ Oylik ish haqini kam ko’rsatib davlat budjetiga tushum kamaymoqda 

➢ Oylik ish haqini kam ko’rsatish hisobiga xodimning qarilik nafaqasini olishiga ham ta’sir 

ko’rsatmoqda. 

➢ Soliq kodeksining ma’lum bir moddalari qoidalari buzulmoqda. 

➢ Yuqoridagi holatlarni bartaraf etish imkoni ham borligiga e’tibor qaratamiz. Ular quyidagilar: 

➢ Ijtimoiy soliqni stavkasini pasaytirish 

➢ Soliq yuki tadbirkorlar zimmasiga kamayishi hisobidan oylik ish haqilarni to’liq yozib fuqarolardan 

undirilishi. 

➢ Oylik ish haqini to’liq ko’rsatish hisobiga xodimning qarilik nafaqasini olishiga ham ijobiy ta’sir 

ko’rsatadi. 

Ijtimoiy soliq stavkasini kamaytirish orqali soliq tushumlarini ko’paytirish mumkinligini quyidagi 

jadvallar yordamida tushuntirish mumkin. 

1-holat. Fuqaroning oylik maoshi 3000000 so’m. Tadbirkorlik sub’ekti ijtimoiy soliqdan qochish 

maqsadida 1050000 so’m oylik yozib qolgan 1950000 so’mni konvert usulida to’lab kelmoqda. 

Oylik ish haqi Soliq stavkasi Soliq summasi 

1050000 12% 126000 
 

Agar 3000000 so’m oylikni soliq hisobotlarida qo’yib bersa yuridik shaxslar tomonidan quyidagicha 

soliq summasi kelib chiqadi;  

Oylik ish haqi Soliq stavkasi Soliq summasi 

3000000 12% 360000 
 

Yuqoridagilardan korishimiz mumkinki 1 xodim uchun 234 000 so’mga davlat budjetiga zarar yani 

soliqdan qochish holatlari kuzatilmoqda. 

2-holat. Agar ijtimoiy soliqni stavkasini kamaytirsak yani soliq stavkasini 5-7 foizgacha tushiradigan 

bo’lsak budjetga soliq tushumini oshirish ham mumkin.  

Fuqaroning oylik maoshi 3000000 so’m. Tadbirkorlik sub’ektiga soliq yuki kam tushganligi uchun 

oylik maoshini to’liq yozadi natijada davlat budjetiga ham , fuqaroning yoshga doir pensiya olishiga 

ham ijobiy ta’sir ko’rsatishini quyidagi jadval orqali hisoblab beraman. 

Oylik ish haqi Soliq stavkasi Soliq summasi 

3000000 6% 180000 
 

Yuqoridagi jadvallardan ko’rishimiz mumkinki ijtimoiy soliqni stavkasini kamaytirish orqali ham 

budjetga daromadni oshirish mumkinligini. Stavkani 6 %ga kamaytirish orqali soliqdan qochayotgan 

tadbirkorlik sub’ektlariga soliq yukini kamaytirib, oylik ish haqini to’liq ko’rsatadigan bo’lsa 1 ta 

xodimdan davlat budjetiga 54 000 so’m qo’shimcha daromad keltirish mumkin. Bu natijani 1 xodimga , 

10 xodimga, tuman miqyosida , viloyat miqyosida, Respublika miqyosida hisoblab ko’radigan bo’lsak 

natijasi davlat budjeti uchun juda ham yaxshi bo’ladi. 

